
Angajman Pre-K for All anvè fanmi 

Pitit ou a ak fanmi w merite gen aksè gratis  tout jounen, nan bon kalite pwogram Pre-K for All.  Pwogram Pre-K for 

All yo pran angajman pou asosye avèk ou pou ankouraje pitit ou a aprann.  Depatman Edikasyon Vil Nouyòk NYC 

Department of Education (NYCDOE) fè chak pwogram Pre-K respekte nòm kalite ak regleman solid. Ou ka atann 

pou pwogram Pre-K for All ankouraje fanmi w nan bagay sa yo...  
 

Ofri pitit ou a bon kalite pre-K gratis tout jounen  

 Pitit ou a elijib pou ale nan yon pwogram Pre-K for All si w abite nan Vil Nouyòk ak si li fèt an 2012.  
 

 Pitit ou a pral resevwa yon jounen enstriksyon konplè gratis pandan 6èdtan ak 20 minit(oswa ekivalan yon 
semèn).  

 

 Yo pa ka fè fanmi w peye yon frè pou enskripsyon oswa pou jwenn sèvis nan pre-K. 
  

 Yo pa ka egzije fanmi w patisipe nan okenn lòt pwogram founisè a ofri. Paegzanp, yon pwogram pa ka 
egzije w enskri nan lè ki pi long oswa nan pwogram aprelekòl.  

 

 Yo pa itilize pwogrè pitit ou a nan satisfè  etap enpòtan nan devlopman(konpòtman oswa kapasite timoun 
ki gen kèk laj montre) pou detèmine si li elijib pou pre-K. Paegzanp, yon pwogram pa ka refize pitit ou a 
rantre si li poko ka itilize twalèt poukont li oswa si li poko ka mete rad poukont li.1 

Ofri yon anviwònman aprantisaj sennesof ak agreyab pou pitit ou a  

 Pwogram  pre-K pitit ou a ap nan yon bilding ki ansekirite ak pwòp.  
 

 Gen manm estaf ki pase verifikasyon sekirite ak medikal k ap sipèvize pitit ou a toutan.  
 

 Y ap bay pitit ou a manje ki fòtifyan. 
 

 Pitit ou a ap resevwa tout aranjman sante oswa medikal pou pèmèt yo patisipe nan Pre-K for All. 
 

Kreye yon anviwònman aprantisaj pou ankouraje devlopman pitit ou a  

 Pitit ou a ap resevwa yon enstriksyon tout jounen ki konsantre sou devlopman konesans debaz ak 
kapasite yo dekri nan  New York State Prekindergarten Foundation for the Common Core standards. 

 

 Nòm yo gen ladan yo senk domèn devlopman enpòtan: Apwòch pou aprantisaj, devlopman fizik ak sante, 
devlopman sosyal ak emosyonèl, ladrès kominikasyon ak langaj ak konesans mond lan. 

 

 Pwofesè pitit ou a ak administratè pwogram lan pral gen kalifikasyon pòs yo mande a. 
 

 Pwofesè pitit ou a ak asistan yo pral sipòte ak ankouraje l aprann ak eseye bagay nouvo, eksplore aktivaman 
ak kamarad yo, adapte yo ak woutin, rezoud pwoblèm ak itilize nouvo vokabilè pandan jounen an. 

 
 Pitit ou a ap gen chans patisipe nan eksperyans gwoup konplè ak nan eksperyans salklas endepandan ak 

aktivite fizik, nan itilizasyon divès materyèl aprantisaj.  
 

 
 
 

                                                           
1 Pwogram lan dwe bay tout moun menm chans kèlkeswa ras, koulè, relijyon, kwayans, etnisite, orijin nasyonal, alyenaj, 
kondisyon sitwayènte, laj,  andikap, oryantasyon seksyèl, sèks (fi/gason) oswa pwa. Gen kèk pwogram Pre-K for All nan  NYC 
Early Education Centers (NYCEECs) ki resevwa lajan nan Head Start oswa nan Administration for Children’s Services Vil Nouyòk. 
Pwogram sa yo gen kondisyon elijiblite sou salè ak lòt kondisyon fanmi dwe ranpli pou enskri pitit yo. Yo mete pwogram sa yo 
nan Anyè Pre-Kindergarten 2016 lan. 

Apwòch nou pou asosyasyon avèk fanmi 
Chak timoun kapab akonpli maksimòm potansyèl yo pi byen atravè yon kolaborasyon ant paran 2 ak kominote 
edikasyon an.  
  

Pou ankouraje asosyasyon sa a, pwogram Pre-K for All yo pral… 

 Ofri yon anviwònman agreyab ak ankourajan ki respekte lang ak kilti fanmi w.  
 

 Planifye avèk ou pou tranzisyon pitit ou a nan pre-K ak lè l ap fini. 
 

 Kominike regiglèman avèk ou pou pataje enfòmasyon enpòtan sou sa pitit ou ap aprann ak regleman ak 
aktivite ki nan pwogram lan. 

 
 Envite w pran desizyon sou eksperaynas aprantisaj pitit ou a. 

 
 Ofri aktivite ak opòtinite pou pwolonje aprantisaj pitit ou a andeyò salklas la. 

 

Nou ankouraje fanmi yo pou yo: 

 Asire pitit yo ale nan pre-K regilyèman epi avèti pwogram ou an lè pitit ou a ap absan.  
 

 Suiv pwosedi enpòtan tankou fè aranjman pou yon adilt ki responsab pase chèche ak depoze pitit ou a alè 
chak jou, epi suiv regleman sou sekirite pwogram pitit ou a mete anplas yo.  

 

 Bay dokiman ak enfòmasyon enpòtan yo egzije pou enskripsyon ki pral ede pwofesè ak administratè 
pwogram lan gen enfòmasyon sou bezwen pitit ou a. 

 

 Patisipe nan kominikasyon avèk estaf pwogram lan pou sipòte aprantisaj ak devlopman pitit ou a, tankou 
patisipe nan reyinyon pwogram pitit ou a fè.  

 

 Patisipe nan aktivite pratik lakay ak lòt opòtinite pou pwolonje aprantisaj pitit ou a andeyò salklas la. 
 

 Diskite nenpòt chanjman ki genyen nan konpòtman oswa nan bezwen aprantisaj pitit ou a avèk pwofesè l. 
Si w panse pitit ou a gen yon andikap oswa yon retan mantal ki anpeche l aprann, ou ta dwe pale dabò 
avèk pwogram pitit ou a pou konnen si gen entèvansyon devlopman ak akademik pou ede pitit ou a nan 
anviwònman edikasyon jeneral la. Si yo te aplike estrateji epi ou santi pitit ou a bezwen sèvis edikasyon 
espesyal special education services(SES), pwogram ou an ka ede w soumèt yon premye rekòmandasyon 
pou yon evalyasyon ba komite edikasyon espesyal preskolè Committee on Preschool Special Education 
(CPSE) Vil Nouyòk pou w ka resevwa sèvis edikasyon espesyal gratis. 

 
Nou ankouraje fanmi yo itilize gid ki pi ba a lè yo gen kesyon oswa enkyetid: 

Nou ankouraje fanmi yo pale avèk pwofesè timoun yo, estaf sipò pwogram lan oswa administratè pwogram lan 
kòm yon premye etap pou rezoud yon pwoblèm.  
 

Si manm estaf pwogram lan pa ka rezoud pwoblèm lan, fanmi yo ka kontakte Division of Early Childhood 
Education nan depatman Edikasyon Vil Nouyòk NYC Department of Education nan (212) 374-0351 oswa 
nan  EarlyChildhood@schools.nyc.gov. 

